
Shri Bala Pancharatna Stotram

శ్రీబాలాపఞ్చరత్నస్తోత్రమ్ 

ఆఈ ఆనన్దవల్లీ  అమృతకరతలీ ఆదిశక్తిః పరాఈ
మాయామాయాత్మరూపీ స్ఫటికమణిమయీమామతఙ్గీ షడఙ్గీ ।

జ్ఞానీ  జ్ఞానాత్మరూపీ  నలినపరిమలీ నాద ఓఙ్కారమూర్తిః
యోగీయోగాసనస్థా భువనవశకరీ సున్దరీ  ఐం నమస్తే ॥ ౧॥

బాలామన్త్రే కటాక్షీ మమ హృదయసుఖీ మత్తభావ ప్రచణ్డీ
వ్యాలీ యజ్ఞోపవీతీ  వికటకటితటీ వీరశక్తిః  ప్రసన్నా  ।

బాలా బాలేన్దుమౌలిర్మదగజగమనా  సాక్షికా స్వస్తిమన్త్రీ
కాలీ కఙ్కాలరూపీ కటికటికహ్రీఙ్కారిణీ  క్లీం  నమస్తే ॥౨॥

మూలాధారా మహాత్మా హుతవహనయనీమూలమన్త్రా త్రినేత్రా
హారా కేయూరవల్లీ అఖిలత్రిపదకా  అమ్బికాయై ప్రియాయై  ।

వేదా వేదాఙ్గనాదా  వినతఘనముఖీ వీరతన్త్రీప్రచారీ 
సారీ సంసారవాసీ సకలదురితహా సర్వతో హ్రీం  నమస్తే ॥ ౩॥

ఐం క్లీం  హ్రీం  మన్త్రరూపా  శకలశశిధరా సంప్రదాయప్రధానా 
క్లీం  హ్రీం  శ్రీం  బీజముఖ్యైః  హిమకరదినకృజ్జ్యోతిరూపా  సరూపా ।

సౌః క్లీం  ఐం శక్తిరూపా  ప్రణవహరిసతే  బిన్దునాదాత్మకోటిః
క్షాం క్షీం క్షూఙ్కారనాదే సకలగుణమయీ సున్దరీ  ఐం నమస్తే ॥ ౪॥

అధ్యానాధ్యానరూపా అసురభయకరీ ఆత్మశక్తిస్వరూపా
ప్రత్యక్షా  పీఠరూపీ ప్రలయయుగధరా  బ్రహ్మవిష్ణుత్రిరూపీ    ।

శుద్ధాత్మా  సిద్ధరూపా  హిమకిరణనిభా స్తోత్రసఙ్క్షోభశక్తిః  
సృష్టిస్థిత్యన్తమూర్తీ    త్రిపురహరజయీ  సున్దరీ  ఐం నమస్తే ॥ ౫॥

ఇతి శ్రీబాలాపఞ్చరత్నస్తోత్రం   సమ్పూర్ణమ్  ।

